
Þann 10. nóvember síðastliðinn samþykkti skipulagsráð Akureyrarbæjar að skipulagi Tónatrað-
ar yrði breytt vegna fyrirhugaðra framkvæmda þar. Svæðið sem um ræðir snertir lóðamörk
Spítalavegar 15 til norðurs og nær tillögusvæði inn á lóðamörk Spítalavegar 15, samkvæmt
tillögu að breyttu skipulagi, unnin af Yrki arkitektum [1].

Samkvæmt núgildandi skipulagi er lóð Spítalavegar 15 alls 1126 m2 en af því eru 550 m2

eignalóð, sjá greinagerð deiliskipulags Spítalavegar frá 21. september 2009 [2].

Óskað er eftir skiptingu lóðarinnar í Spítalaveg 15a og 15b þar sem Spítalavegur 15a verður
tvíbýlishúsið sem nú stendur innan lóðamarka eignalóðarinnar en Spítalavegur 15b verður
ný byggingarlóð á leigulóð. Jafnframt er óskað er eftir 230 m2 stækkun leigulóðar og að
gerður verði formlegur lóðaleigusamningur en enginn samningur hefur verið gerður fram
að þessu, þrátt fyrir samþykkt [2].

Meðfylgjandi eru drög að tillögu að breyttu deiliskipulagi. Áhrifasvæði er afmarkað innan
bláu línunnar. Lóðastækkun um 230 m2 tengir aðliggjandi lóðir eðlilega og skapar rými
fyrir nýjan byggingarreit. Mjög heppilega vill til að lega lóðamarka er þannig að aðkoma
að Spítalavegi 15b liggur fyrir að austanverðu og aðkoma gangandi að vestanverðu, líkt
og gert er ráð fyrir í nýju deiliskipulagi Tónatraðar.

Sé þessi skipulagsbreyting samþykkt er gert ráð fyrir að deiliskipulag og lóðablöð verði
unnin af Akureyrarbæ samhliða nýju deiliskipulagi á svæðinu.

